
					এই পাতাটির মুদ্রণ সংশোধন করা প্রয়োজন। 
খাঁ ; আমিও তা বলছি না। কিন্তু কিসের জন্য ডেকেছেন মহারাজ?
প্ৰতাপ ঃ স্বর্ণময়ীকে এনে দিতে হবে।
ধা ? কেমন করে?
थऊात्र : यूर्क कद्ध।
খাঁ : মহারাজ! মাফ করুন, এমন কাৰ্য ধর্ম সইবে না।
প্ৰতাপ ? আবার ধর্মের কথা?
খ্যা ঃ তবে কি ধর্ম পরিত্যাগ করব?
প্ৰতাপ ঃ প্রভুর আজ্ঞা পালনই ধর্ম।
খ্যা ঃ অধৰ্মজনক আজ্ঞাও কি?
প্ৰতাপ ৪ আজ্ঞা পালন দিয়ে কথা, তাতে আবার ধর্মাধর্ম কি?
ধা ? মহারাজ! তবে কি আপনি ধর্মাধৰ্ম মানেন না?
প্ৰতাপ ঃ প্রতাপাদিত্য আমন ধর্মের মুখে পদাঘাত করে।
খাঁ ; তওবা! তওবা!! এমন কথা বলবেন না, মহারাজ! সামান্য প্রভুত্ব পেয়ে আত্মহারা হবেন না। পরকাল আছে—বিচার আছে-জীবনের হিসাব-নিকাশ আছে-দীন-দুনিয়ার বাদশাহ খোদাতালা নিত্য জাগ্ৰত। তিনি সবই দেখছেন।
প্ৰতাপ ৪ ওসব কোরান-কেতাবের কথা রেখে দিন। ওটা মুসলমানদেরই শ্ৰবণযোগ্য। আমি হিন্দু, ও-সব মানি না।
খাঁ ? কেন, হিন্দুশাস্ত্ৰে কি কোরানের উপদেশ নেই?
প্রতাপাদিত্য বড়ই জ্বলিয়া গেলেন। তাঁহার ধৈর্যের বন্ধন ছিন্ন হইয়া গেল। রাগিয়া বলিলেন : “ও-সব শাস্ত্র দরিয়ায় ঢালো। আমার শাস্ত্ৰ স্বর্ণময়ী, আমার ধর্ম স্বর্ণময়ী। আমি তাকেই চাই। যেমন করেই হােক তাকে এনে দিতে হবে।”
খাঁ ; মহারাজ ! আমি মুসলমান, আমি বীরপুরুষ। তস্করের ন্যায় লুঠে আনতে পারব না। ওটা দাসু্যর কার্য। শ্ৰীলোকের প্রতি অত্যাচার কাপুরুষের পক্ষেই

প্ৰতাপ ৪ কিন্তু আমার অনুরোধে তা একবারের জন্য করতেই হবে। খ্যা ঃ মহারাজ, অনুগতকে মাফ করবেন। প্ৰতাপ ৪ খ্যা সাহেব! মার্জনা করবার সময় থাকলে, কখনই আপনাকে আহবান করতাম না। যেমন করেই হােক স্বর্ণময়ীকে আনতেই হবে । বীরপুরুষকে উদ্দেশ্য সিদ্ধির জন্য অনেক সময় দাসু-তঙ্কর সাজতে হয়। তাতে কলঙ্ক নেই। ধী সাহেব! আপনি তো সামান্য সেনাপতি, অত বড় অবতার রাক্ষসবিধ্বংসী রামচন্দ্র স্বার্থসিদ্ধির জন্য নিরাপরাধ বালীকৃে তষ্করের ন্যায় হত্যা করেছিলেন। তসা ভ্ৰাতা লক্ষ্মণ, ইন্দ্ৰজিৎকে ছদ্মবেশে কাপুরুষের মত বধ করেছিলেন। বীরচূড়ামণি অৰ্জ্জুন নপুংসক শিখন্তীকে সম্মুখে রেখে ভীষ্মকে পরান্ত করেছিলেন। ধর্মপুত্র যুধিষ্ঠির দ্ৰোণাচাৰ্যকে পরাস্ত করার জন্য “অশ্বথামা হত ইতি গজ” রূপ মিথ্যা কথা বলতে কুষ্ঠিত হননি। পুরাণে এরূপ রাশি রাশি দৃষ্টান্ত আছে।

